
Azoka bereziko babarrunik onena,
Mari Karmen Iradi irurarrarena
TOLOSA 3.000 euro eta 10 zentimoren truke erosi du
Casa Vergara jatetxeak atzo eginiko enkantean

TXAPELAREKIN DOTOREENAK Txapela nork ondoen jantzi
txapelketa ere egin zuten; 5 sari banatu zituzten orotara4-5

Ezker-eskuin, hiru finalistak: Pakita Rekalde irurarra (bigarrena), Mari Karmen Iradi eta Maria Dolores Eizmendi. N. U.

Auzolan finalean
ariko da baina
Abadiñoko 
hiru taldeek 
erakutsi dute
mailarik onena

IBARRA Euskal Herriko lur
gaineko Sokatira Txapelketa
jokatu zuten Belabietan 6

Kulturaren
aitzakian festa
giroa nagusi
Amasan,
Alegian eta
Bedaion

TOLOSALDEA Kirola, irudiak
eta gaztain jatea izan 
dira protagonistak  3

WWW.TOLOSALDEKOHITZA.INFO›

›› HERRIKO ARTISAU ETA BASERRITARREN AZOKA
Gaur goiz guztian zehar plazan izango dira, AHTren herri galdeketaren harira antolaturiko ekitaldietan › 6

Igandea
2007-11-18

V.URTEA 1.291.ZENBAKIA
ESKUALDEKO EGUNKARIA

U. ALGERO

MIKEL OLAZABAL PILOTARIA

«Lesionatu nintzenean
izan nuen laguntza asko
eskertzen dut»
ARESO Debutatu duenetik punta-puntako
partidetan jokatzen ari da aurrelaria 7



KKomikia Gorka Salaberria

Zer iruditzen zaizu
HITZAk abiarazi duen
kazetaritza egiteko modu
berria?

Politagoa jarri duzue, egia. Era-
kargarriagoa. Eta parte-hartzai-
leagoa nahi duzue nonbait. Orain
irakurleok dugu erronka, bene-
tan parte hartu nahi dugun baiez-
tatuz. Dena den, ukitu batzuk be-
har ditu. Adibidez, Villabonan,
Azken ordukoak izenean hiru be-
rri agertzen dira: urrikoa, iraileko
eta uztailekoa. Eta Zizurkilen, an-
tzeko parezido. Azken ordukoak
ote benetan? 
Joxin.

Aurretik idatzi duen Joxinekin
guztiz bat nator. Aldaketa txuku-
na baina Azken Ordukoakekalda-
ketaren bat behar du, ez da oso
egokia. Eguneratu beharra dago
herri gehienetan aspaldiko be-
rriak agertzen baitira sartuz gero.
Aldatuko duzuelakoan... Mila es-
ker ta animo!
Amaia.

e Eztabaida

G oizuetan bizitzen segitu izan
banu, Hernani izanen zen.

Leitzara etorri eta, Tolosa. Beti
mugan. Hizkeraren mugan, his-
toriaren mugan, merkatuaren
mugan, bihotzaren mugan… Ha-
runtz eta honuntz. Goiti eta Be-
heiti. Bai ederra, beti behera be-
har hau, atzera goiti etortzeko mi-
nak eragina denean…  

Tolosara bai!... Batez ere Arra-
saten estudiatzen aritu gineneko
aldi hartan. Egoki tabernan bil-
tzen ginen. Ostiral iluntzero ho-
nuntzekoan, eta jai arratsero ha-
runtza abiatzekoan. Orexarrak

izaten genituen gidari. Auto Es-
kola baitzuten Eskoriatzan, eta
haien kotxetan joaten ginen
Mondragoiko Eskola Politekni-
kora, ikastera edo, joan behin-
tzat... 

Eta, nola izaten diren gauzak!
Orain  Hitza, Tolosaldeko Hitz
hau, eskuan disekaturik hartzen
dudan aldiro, Egoki tabernako
ereta hura etortzen zait burura,
batez ere igande arratsetakoa. Ez
baitzen izaten Tolosa inguruko
herrixkarik han aipatzen ez ze-
nik. Denetakoak biltzen baitzi-
ren, eta nola jakin gainera elka-
rren berri!... Eta ni, hantxe, hain-
beste kontu morboso ezin
kontrolatuz, baxter batean “na-
par kaxkar” paperan,

-hala deitzen baitzidaten ironia
maitakor batez-,  Eta, noizean
behin, xelebrekeriaren bat bote-
az, eman egin behar zentzua nere
paperari. Gaur ere, halatsu, uler-
tzen?...

Edo ez?... Ez, autobia egin zene-
tik, nola aldatu diren gauzak!

Apenas oroitzen naizen Tolosako
bideaz. Orain Donostira maizago
joaten baigara kasik. Eta zenbat
balio duen bideak!... Batez ere
nork bere bihotzez ibilia duene-
an. Eta isilik beti bidea, eta beti
hizketan!.. Eta lurra hankapean!...

Naparzubitik honuntz pasa
eta, Domiko pare hartan jartzen
ginen, hargainean erdieseriak,
leitzaminez. Zenbat aldiz, inork
hartzen ez eta, etsiak hartuxeak,
paper fabrikako paretan geldi gel-
dirik egoten zen galgo xuri lirain
hari begira, erreguka: “hi banintz,
han nindukek laxter, maleta zar
hau harrika tirata!!”… 

Mondragoitik haraino ere
dedo eginez. Aurrena Bergararai-
no. Hurrena Zumarragako bida-
gurutzeraino. Handik Olaberriko
“El Castillo” hotel ondoraino.
Han, Urbizu zegamarra gora eta
gu behera. Eta noizbaiteko bate-
an, inork Tolosaraino hartu ezke-
ro, hura poza gurea! Behin Tolo-
sara ezkero, etxean ginela irudi-
tzen baizitzaigun. Batzutan

banaka, bestetan binaka, eta asko-
tan hirulau lagun: Joxe Balerdi
orexarra, Iriarte lehengusuak, bat
Eldukoa eta bestea Elduaingoa,
Javier, gero traktoreak azpian ha-
rrapatuta hil zen, gizajoa. 

Berastegitik, berriz, oinez asko-
tan. Ilargi bete betea zela, behin.
Udatzena, garaitsu hauxe. Airean
bezala nenkarren bihotzak mai-
teminez, haziminez edo auskalo
zer minez eta, hura ikara Kami-
nerotako zakur zaharrak!..  Elur
latzarekin ere bai, beste batean.
Egin galde bestela Javier Murua
lagunari, Bentaberrin katiuska
parea nola eman ziguten. Eta
handik, tapa tapa, San Antonen
goiti, Leitzara. Gaur andre duena,
orduan andregai baitzuen. Ezte-
beneko alaba.  Eta nik Zapatene-
koa. Zenbat oroipen, Maixux pa-
rea, Tolosa bide horretan, eh!...

Zahartzen ari gara. Oroiminak
erakusten digu. Mila axalkeria
baztertu eta, zinetan bizi izanda-
kora ezin bildu!... Zein ederra den
hitza, eta zeinen eskasa!...

Tolosabide hartaz:

›› Uzturretik
Patziku Perurena

Bedaioko Mus Txapelketan 16 bikotek hartu zuten parte. Ondoren gaztain-jatea izan zuten.N. URBIZU

Alegiko Kultur Etxean herriko eguneroko bizimodua argazkietan ikusteko aukera izan dute astean zehar.E. EZEIZA

Lau kategori desberdinetan banatu zituzten gaztetxoak herri krosean.N.L.

Irudia eta kirola aisiatzat hartuta
Kultura›› Alegian herriko argazkiak ikusteko
aukera izan dute; Amasako festetan krosa eta
Bedaion musa izan dute, besteen artean

NEREA URBIZU

Jolasa eta irudia izan ziren atzo
Amasan, Alegian eta Bedaion izan
zutena. Alegian Azaro Kulturala-
ren baitan herriko jendearen eta
bizimoduaren isla diren argazkien
proiekzioa izan dute aste osoan ze-
har, eta jende ezaguna agertzen
zenez, asko izan dira hurbildu di-

renak; Alegiko argazkizaleen el-
kartea arduratu da argazkiak egi-
tez eta biltzez. 

Amasako festetan, berriz, kro-
sak eman zuen kalera ateratzeko
aitzakia. Azaroko egun atsegina
izan zela kontuan izanik («beti eu-
ria edo haize gaiztoa egiten baitu»
antolatzaileen esanetan), 106 hau-

rrek hartu zuten parte bertan. Zi-
kloka izan zen sari banaketa eta
nahiz eta denak «ondo» ibili, lehe-
nengo iritsitakoen aipamena egin
zuten: 5 urte azpikoetan, nesketan
Elisabet Larrañaga, Marta Caste-
llano eta Maialen Perez izan ziren
lehenak eta mutiletan, Kepa Otegi,
Aner Gomez eta Lander Labaka.
Lehen Hezkuntzako 1. eta 2. mai-
lakoetan, Iraia Irazusta, Nagore
Muriel eta Naroa Iraola nesketan
eta Asier Ugartemendia, Oihan
Jauregi eta Alex Alvarez mutiletan
izan ziren. 3. eta 4. mailakoetan,

berriz, Alazne Larrañaga, Garazi
Otegi eta Oihane Aiesteran eta,
mutiletan, Ander Zuriarrain, An-
der Iparragirre eta Jose Migel Be-
zanze; azkenik, 5. eta 6. mailakoen
artean, nesketan, Mireia Bidaurre
eta Irati Artola eta mutiletan, An-
doni Arrospide, Andoni Urbieta
eta Urki Galarraga izan dira azka-
rrenak.

Hotzaren aurrean gaztainak
Bedaion, berriz, festa berezia zu-
ten: gaztain-jatea izan zuten gaue-
an. Arratsaldean lau danbolin ate-

ra zituzten, lana izango baitzuten
ondorengo orduetan, 65 lagun in-
guru elkartu baitziren Artubi el-
kartean. Arratsaldean jokuak, bai-
ta mahaian goxo-goxo egotekoak.
Musean aritu ziren, lehian, eta on-
doren Toka Txapelketan pilotale-
kuan. 

16 bikote aritu ziren musean eta
Azpeitiatik, Alegiatik, Amezketa-
tik eta Pasaitik ere jendea hurbildu
zen jolastera. Bedaion hilabetean
behin gutxienez ekitaldi bat egiten
dute, eta abenduko kasuan, base-
rriz baserri joango dira kantatzen.

HHilberriak

ANA ISABEL BELLOSO CEA
Herenegun hil zen

Une latz hauetan zuekin gaude

TOLOSA
2007ko azaroaren
18a

Samaniego herri ikastetxea



Mari Karmen Iradik irabazi
du Babarrun lehiaketa
Tolosa›› Iradiren lekalea 3.000 euro eta 
10 zentimoren truke erosi du Casa Vergara 
jatetxeak, atzo goizean egindako enkantean

ESTI EZEIZA

Tolosako Babarrunaren Festak
arrakasta duela zalantzarik ez
dago. Izan ere, atzo goizean termo-
metroak zero graduren bultan ba-
zebiltzan ere, jende ugari hurbildu
zen Triangulo Plazara, lekale
lehiaketa eta azoka berezia ikuste-
ra.

Goizean goiz, 07:30ean jarri zi-
tuen heltzeak sutan Roberto Ruiz
sukaldariak, bera arduratu baitzen
babarrunak sukaldatzeaz. Baba-
rrun guztiak batera, denbora bere-
an eta osagai berdinekin prestatu
zituen. Denera 16 lagunek aurkez-
tu zituzten beraien babarrunak,
lehiaketara.Baina epaimahaiaren
iritziz, Mari Karmen Iradi irura-
rrarenak izn ziren onenak. Honek,
Jokin Bildarratz alkatearen esku-
tik jaso zuen saria. Bigarren, Pakita
Rekalde izan zen, hau ere Irura-
koa. Honi, Alazne Uribarren, Kali-
tatea Fundaziokoak eman zion ga-
raikurra. Hirugarren saria Zizur-
kilera joan zen, Maria Dolores
Eizmendirengana.

Epaile lanetan honako hauek
aritu ziren: Andoni Aduriz eta Ma-
tias Gorrotxategi sukalariak alde
batetik, eta Rafael Garcia Santos,
Iñigo Galatas, Juanjo Lapitzeta eta
Mikel Ezkiaga gastronomia kriti-
koak bestetik. Epaimahaiak dasta-
tzeaz gain, herritarrek ere jan ahal
izan zituzten babarrunak. Izan

ere, Babarrun kofradiakoek 50 kilo
babarrun prestatu zituzten, 2.000
ano.

3.000, 10 euro babarrunagatik
Babarrun onenaren saria irabazi
ondoren, Mari Karmen Iradiren
lekaria enkantean atera zen. Hala,
3.000 euro eta hamar zentimoren
truk erosi zituen Casa Vergara ja-
tetxekoak ia hiru kilo babarrun.
Diru hau Tolosako Jesuitinen
GKEak Malin egingo duen neka-
zal eskola baterako izango da. 

Azoka berezia
Babarrun lehiaketaz gain, azoka
berezia ere izan zen Triangulo pla-
zan. Bertan, falta ezin zen Tolosa-
ko babarrunarekin batera, He-
rrialde Katalanetako monget eta
ganxet babarruna aurki zitekeen.
Baita, pipermina, odolosteak, azak,
Adunako Zabala eta Aburuzako
sagardoa eta ohiko postreak zeu-
den.

Txapela nork hobeto jantzi
Elosegi lantegiari esker, Tolosak
txapelgintzan duen tradizioa kon-
tuan hartuta, ezin falta herrian ho-
rrelako lehiaketa bat. Hau da, txa-
pela ondoen janztearena. Bedera-
tzigarren aldiz, atzo jokatu zen
Txinparta elkartean, Txapela nork
hobeto jantzi nazioarteko lehiake-
ta. Hemen txapela estilorik han-

Casa Vergarakoak erosi du lekale irabazlea, 3.000,1 euroren truk.N. URBIZU

Epaileak babarrunak dastatzeko garaian.N. URBIZU

«Maitasun handiz egin behar da lana»
MARI KARMEN IRADI › Babarrun lehiaketako irabazlea

Irura ›› Bigarren aldiz,
Babarrun Elkarteko
Lehendakaria den Mari
Karmen Iradi irurarrak
irabazi du lehiaketa

E. EZEIZA

Duela hiru urte bezala, Mari Kar-
men Iradi irurarrak irabazi du Ba-
barrun lehiaketa. Azken urte
hauetan, bera da gainera Tolosako
Babarrunaren Kofradiako Lehen-
dakaria
Zein da Babarrun Lehiaketa ira-
bazteko sekretua?
Hasieratik maitasun handiz egin
behar da lana. Lurra ongi prestatu,
babarruna ondo zaindu, eta bere
puntuan dagoenean bildu.
Eguraldi aldetik, zer moduzko ur-

tea izan da aurtengoa, babarru-
narentzat ?
Aurtengoa, oso txarra. udaberrian
hotz egin zuen eta berandu landa-

tu zen eta hazia atzeratu egin zen.
Gero uda ere horrela izan da, eta
orain, biltzeko garaian euria egin
du. Ondorioz, besteetan baino be-

randuago bildu behar izan dugu
babarruna.
Zenbat kilo babarrun erein ditu-
zue?
Oraindik ez dakigu ziur, baina
1.000 kilo inguru bilduko ditugu.
Izan ere, sail handiak landu ditugu.
Babarrunaren elkartea sortzeak
zein onura ekarri ditu?
Elkartea izateak babarrunari
errespetua izatea suposatu du. Le-
hen edozein babarrun ale saldu zi-
tekeen Tolosakoaren izenean, bai-
na orain kontrol bat eramaten da.
Elkartearen hazia Gipuzkoa guz-
tian banatzen da.
Zer du Tolosaldeko babarrunak,
besteek ez dutena?
Nire ustez, zapore berezia du he-
mengo babarrunak. Salda lodiagoa
ateratzen zaio eta azala ere finagoa
du.

N. URBIZU

Jende ugari ibili zen babarrunaren azokako postuak ikusten.N. URBIZUNork txapela ondoen jantziko irabazleak.N. URBIZU

›› SARI BABAKETA

Lekale onenaren saria
]1. postua.Mari Karmen Iradi
(Irura).
]2. postua.Pakita Rekalde (Irura).
]3. postua.Maria Dolores Eiz-
mendi (Zizurkil).

Enkantea
]Casa Vergara.Donostiako jate-
txeak erosi ditu Mari Karmen Ira-
diren babarrunak. 300 euro eta 10
zentimo ordaindu ditu ia hiru kilo-
ren truk.

›› TXAPELA JARTZEA

Gizonezkoak
]1. postua.Pablo Azurza.
]2. postua.Manuel Tolosa.
]3. postua.Xabier Garikano.

Emakumeak
]1. postua.Desire Gonzalez.
]2. postua.Pakita Rekalde.
]3. postua.Anjela Etxaburua.

Parte-hartzaile zaharrena
]89 urte.Florentino Gastesi.

Parte-hartzaile gazteena
]5 urte.Lucia Aranzabe.

Elkarteko kideetan
]1. postua.Antonio Merino.
]2. postua.Jon Ormazabal.
]3. postua.Joxe Oria.

dienarekin janzten zituztenak sa-
ritu zituzten. Orotara, bost sari ez-
berdin banatu ziren. Txapela era-
matearena, askoren ustez helduen
gauza bada ere, atzo Pablo Azur-
zak erakutsi zuen hau ez dela ho-
rrela. Gizonen artean, «gizontxo»
honek irabazi baitzuen atzo lehia-
keta. Gainera ez da lehen aldia, iaz
ere berak irabazi baitzuen. Ema-
kumeetan Desire Gonzalez izan
zen garailea.

Parte-hartzaile zaharrenaren
saria Florentino Gastesik eraman
zuen, bere 89 urterekin. Gazteena-
rena berriz, bost urteko neskato
batentzat izan zen, Lucia Aranza-
berentzat. Eguneko azken saria,
txapela ondoren jarri zuen Txin-
parta elkarteko bazkidearentzat
izan zen, Antonio Merinorentzat
hain zuzen ere.

Doako babarrun herrikoia
Alde Zaharra jatetxe handi bilaka-
tu zen atzo. Ezpeleta elkarteko os-
talariak, herriko kaleetan, 500 la-
gunentzako doako babarrun jatea
eskaini zuten. Ekimen honetan
parte hartu zuten honako jatetxe-
ek: Laier, Karmentxu, Beti Alai,
Asteasuarra, Orbela, Raku, Elorri
Iratxo, Ikatza, K-2, Iruña, Elurra
eta Bikutzek.

Dantza ikuskizuna
Atzoko egunari amaiera emateko,
gauean, Tolosako, Herrialde Kata-
lanetako eta Valladolideko dantza
taldeak izan ziren beraien ikuski-
zuna eskaintzen,Beotibar pilotale-
kuan.

›› ATZOKO AZOKA

Merk. Gares.
Berdura plaza
Landina 10,00 -
Ziklamena 5,00
Xarbota 4,00 6,00
Txinatar krabelina 2,50 -
Siemprevivas 6,00 -
Gerbera 12,00 -
Lobelia 4,50 -
Biola 3,00 -
Salbia 1,00 1,20

Bertako produktuak
Onddoa 20,00 28,00
Gamuza 14,00 -
Gibelurdina 20,00 -
Nikaloa 15,00 -
Gaztaina 3,00 -
Urrak 2,00 3,00
Pikua 2,00 -
Matxakana 6,00 -
Gaztaina 3,00
Ibarrako piparrak 4,00 -
Ogi biologikoa 3,20
Tolosako babarruna 8,00 12,00
Azenarioa 1,20 4,00
Ardi gazta 14,00 18,00-
Arrautzak 1,10 2,40
Behi gazta 7,00 7,50
Txikoria 1,00 1,25

Produktu ekologikoak
Baratxuria 1,60 6,00
Arbi morea 4,00 -
Zerba 2,00 -
Erremolatxa 1,60 -
Dilistak 2,40 -
Kogoiloa 1,00 -
Ahuntz gazta 3,00 -
Marmelada 3,00 3,60
Azukrea 3,35 -
Tipula 1,75 2,00

Babarrunaren
azoka berezia
eta hotza atzoko
protagonistak
izan ziren 

Tolosa ›› Triangulon txerrikiak,
mondejuak, edota postreak
topatu ahal izan ziren; nola ez
babarruna zen protagonista

PABLO ALBERDI

Atzoko azoka oso lasaia hasi zen,
hotza zela-eta (0 graduetatik hur-
bil ibili zen 13:00a arte). Gauean
botatako izotzak eragina izan zuen
erosleengan, eta ez zen izan goiza
epeldu arte, jendea aimatu zela.

Babarruaren azoka bereziak
eragina izan zuen postuengan, eta
bai Zerkausian baita Triangulon
ere, babarrun asko ikusi genuen
salgai. Aipatzekoak zerkausiko ba-
razkien zerrenda, aza, azalore, po-
rruak edo eta patatakein babarru-
narekin batera, eta Triangulon
txerrikiak, mondejuak, odolkiak,
ardoa, piperrak, oreinkiak edota
postreak. 

Perretxiko zerrenda ere ez zen
makala izan, onddoez, zizez eta ga-
muzaz osaturik. Prezioak ez ziren
aldatu.



Abadiñoko 3 taldeak oso indartsu joan ziren Ibarrara, Aizarnazabalgo kanporaketan ikusitako maila erreferentziatzat
hartuta. N. U.RBIZU

Auzolan taldea
Oiartzungo
finalean ariko
da igandean
Ibarra›› Kiroldegian Euskal Herriko Sokatirako 
Lur gaineko bigarren kanporaketa jokatu zuten
eta Abadiño nagusitu zen hasieratik

NEREA URBIZU

Euskal Herriko lur gaineko Sokati-
ra Txapelketako bigarren kanpo-
raketa atzo Ibarran jokatu zuten
eta bertan, Auzolan taldeak finale-
rako txartela lortu zuen. Dena
dela, atzoko indartsuenak, epaile-
en arabera, Abadiñokoak izan zi-
ren. 

Bederatzi talde zeuden eta bitan
banatu zituzten. Lauko taldeak
osatuta, bata bestearen aurka joka-
tu behar izan zuten. Aurreko kan-
poraketa lehengo asteburuan izan
zen Aizarnazabalen eta Mikel
Azarola epailearen arabera, «Au-
zolan taldea hobe ibili zen». Ho-
nen arrazoi nagusia Abadiñok era-
kutsi zuen maila «ona» izan zen.

«Aurreko astean Abadiñok mai-
la okerragoa erakutsi zuen, eta on-
dorioz, atzo jakin izan zuen nola
jokatu. Aldaketak egin ditu, aurre-
ko asteburuan ez baitzekiten zer
nolako maila izango zen bertan». 

Aizarnazabalen mailen arteko
aldeak «handiagoak ziren», eta
«Abadiñok alde horiek berdindu
egin ditu».

Abadiño faboritoa
Auzolan taldearekin batera, Aba-
diño A, Abadiño B, Abadiño C, So-
karria eta Gaztedi aritu ziren Iba-
rrako kiroldegian. Guztien artean,
Mikel Azarola epaileak esan beza-
la, «Abadiño da faborito». 

Auzolan taldeko ibartarren
saioa ona izan da, baina epaileek
esan bezala «aurreko asteburuan
hobe aritu ziren». 

Atzoko kanporaketan Brinkola-
ko Mikel Azarola, Urdazubiko Pa-
txi Bengoetxea eta Errenteriako
Joxe Antonio Matxain izan ziren,
eta orokorrean maila «ona» izan
zela aipatu zuten.

Finala Oiartzunen, igandean
Lur gaineko Euskal Herriko Soka-
tira Txapelketako finala datorren
asteburuan jokatuko dute Oiar-
tzunen. 11:00etan izango da berta-
ko kiroldegian, igandean. 

TOLOSAKO UDALA
Tolosako Udalak, UDALTZAIN LAGUNTZAILEAK Lan poltsa bat  egiteko asmoa du.

BETEBEHARRAK:

a) 16 urte beteta izatea.

b) Eskola graduatua, lehen mailako lanbide heziketa edo baliokidea den ikasketa titulua edukitzea.

c) Lanpostuaren funtzioak eta eginbeharrak betetzeko gaitasun funtzionala edukitzea.

d) Euskara jakitea, lanpostuaren eginkizunak zuzen betetzeko beharrezkoa den mailan (2. Hizkuntz Eskakizuna).

Baldintza hau egiaztatzeko, bidezko den azterketa egingo zaie izangaiei, Tolosako Udaletxean, 2007ko

abenduaren 11an, goizeko 9tan.

BALORATUKO DIRA:

a) Lanpostuaren eginbeharrekin zerikusia duten ikastaroak.

b) Larrialdiko edo Babes Zibileko zerbitzuetan esperientzia izatea.

c) Kirol gertaera, ikuskizun publiko edo konzentrazio handietako antolamenduan parte hartu izana.

d) Beste edozein lan esperientzia lanpostuarekin erlazioa duena

Eskaera egiteko orriak, Tolosako Udaletxeko Informazio eta Erregistro Zerbitzuan daude interesatuen eskura,

Plaza Zaharrako 6 A zkian, edota udaleko web orrian (www.tolosakoudala.net), eta Tolosako Udaletxeko

Informazio eta Erregistro 2007ko azaroaren 28ko 13:00ak baino lehen aurkeztu behar dira

Eskaerarekin batera aurkeztu behar ditu betebeharreko a) eta b) apartatuetako agirien fotokopiak (NANa eta

titulua), eta eskaeran jartzen dituen balorakizunen kurrikuluma.

Tolosan, 2007ko azaroaren 14an

ALKATEA

JOKIN BILDARRATZ SORRON

IRAGARKIA

Hotzari jolasekin aurre eginez
ANOETA ] Abenduaren 2an Anoetan AHTren ingu-
ruan egingo duten herri galdeketaren harira, ekitaldi
ezberdinak antolatu dituzte herrian. Atzokoan, esate-
rako, etxeko txikientzako txanda izan zen eta joko
desberdinak egin zituzten. Goizean, esaterako, pilo-
tak egiten aritu ziren —irudian—. Arratsalde partean

txokolatada eta jolasak egin zituzten. Antolatzaileak
«gustura» zeuden plazara gerturatu zen gazte kopu-
rua ikusita.  Halaber, plazan bertan panel informatibo-
ak jarri zituzten, kamiseta eta DVDkin. Gaurkoan, be-
rriz, VII. herriko baserritar eta artisauen azoka egingo
dute, ondoren bazkaria egingo dutelarik. N. LATABURU

Aizarnazabalgo talde bat tiraka. Saioko azken tirada izan zen honakoa.N. U.

Mikel Azarola epailea, atzo.N. U.



«Asko eskertzen dut lesionatu
nintzenean izandako laguntza»
Areso›› Debutatu duenetik bi hilabetera punta-
puntako partidetan jokatzen ari da aurrelaria eta
Martinez Irujo ere mende hartu du aresoarrak

E Elkarrizketa MIKEL OLAZABAL › Pilotaria

UR ALGUERO

Mikel Olazabal pilotariak (Areso
1986) une gozoak bizi ditu. profe-
sionaletara jauzia egin duenetik bi
hilabetera dagoeneko Aspe enpre-
sarekin partidu estelarrak joka-
tzen ari da. Elkarrizketa Titin eta
Galarzaren aurka jokatu eta biha-
ramunean egina dago, hamairu
tantoan geratu den arren tanto po-
litak egin ditu Olazabalek. Biga-
rren mailako lau t’erdikoa dator-
kio orain.
Bi hilabete eskas pasa dira debuta
egin zenuenetik eta dagoeneko
goi mailan ari zara. Hain azkar
igotzea espero al zenuen? Nola
iritsi zara honaino?
Bueno, orain Lau t’erdiko Txapel-
ketan daude eta nik uste dut
gehienbat horregatik dela, jendea
lau t’erdian dago. Txapelketa han-
dietan ere norbait jarri beharra
dago eta beno orain arte nahiko
ongi aritu naizenez enpresak au-
kera eman dit eta gustura. Ez nuen
pentsatzen txapelketa handiak
hain agudo jokatuko nituenik bai-
no ailegatu naiz eta gustura. 
Normalean zer entrenamentu
mota egiten duzu? 
Entrenatu egunero, fisikoa ez bada
frontoian egunero. Igandea bada

pixka bat deskantsatzen dut baino
entrenatu korrika edo pesak edo
pilotan egunero zerbait egiten dut.
Zure ustez zein dira zure dohai
nagusiak?
Hori beste batek esatea nahiago
dut. Saiatzen naiz ahal dudana egi-
ten eta gauza onak besteek esan di-
tzatela.
Denboraldi honetarako zure bu-
ruari helbururik jarri al diozu? 
Ez, ez daukat inongo helbururik.
Orain arte nahiko ongi ari naiz jo-
katzen eta emaitzek ere lagundu
egin didate eta hemendik aurrera
ere jartzen dizkidaten partiduetan
ahal den hobekiena jokatu, ahal
baldin bada irabazi eta aurrera.
Orain lau t’erdikoa hasiko dugu
baino ez dut batere presiorik eta ez
diot nire buruari jarri nahi. Ahal
dena irabazten saiatu ongi jokatuz
eta galtzen baldin badut ez da deus
pasatzen.
Alde handia nabaritu al duzu
amateur mailatik profesionaleta-
ra?
Bai, alde haundia dago. Batik bat
erritmoa beste bat da, askoz azka-
rrago ibili behar duzu, aurkariak
gehiago defendatzen dira pixka
bat deskuidatzen bazara edozei-
nek tantoa agudo egiten dizu eta

bueno ez dago despistatzerik, erne
ibili behar da eta ongi prestatuta
joan.
Leitzako pilotari eskolan aritu
zara, bertan ikasi izanak lagun-
tzen al du?
Bai, ni bertan hamar urterekin hasi
nintzen entrenatzen eta betidanik
oso ongi tratatu naute denek, bai
lehengoak eta baita orain ere.  Ongi
erakutsi, asko lagundu... Lesio izan
nunean ere asko lagundu zidaten
eta bueno, beraiekin oso gustora.
Pilotan profesionaletara iristeko
asmoa duen gazte bati zer ahol-
katuko zenioke?
Presaka ez ibiltzeko esango nioke,
hau beste maila bat dela eta hemen
normalena hasieran behintzat ezi-
nean ibiltzea dela. Enpresa beti
partiduak parekatzera joaten da
eta irabazi behar duenak lan asko
egin beharra dauka, asko sufritu.
Kirol polita da baino esigentea eta
gogorra ere bai eta presaka ez ibil-
tzeko, lasai ibiltzeko, lasi hartzeko
gauza eta aurrera segitzeko lanean
Erraza al da pilota eta ikasketak
uztartzea?
Gogoa izanez gero zaila ez da. Ni
modulo bat egiten ari naiz eta goi-
zean eskolara joaten naiz, arratsal-
dean izaten dut nahikoa denbora
entrenatzeko eta ez dago arazorik
alde horretatik.
Deskribatu zure ohiko egun bat.
Goizean jaiki, zazpiretan, gero es-
kola joaten naiz etori bazkaldu eta
siesta pixka bat egiten dut. Siesta

egin eta gimnasiora edo korrika jo-
aten naiz, segun zer tokatzen den
frontoira entrenatzera edo... Egu-
nero zerbait entrenatu etagero
etxe inguruan ardiekin edo gura-
soei zerbait lagundu eta horixe cda
nire eguneoko bizitza.
Zer eman dizu pilotak?
Egun polit asko debuta behintzat
nik uste nire biziko egunik hobere-
na, eta bestela ere ba lagun asko eta
bueno, sufritu ere egiten da. Lesio
eduki nuenean asko sufritzea to-
katu zitzaidan baina orain profe-

sionaletan nahiko ongi hasita dis-
frutatzen ari naiz eta bueno egun
polit asko baina txar asko ere bai.
Eta zer kendu dizu?
Kendu deus ez. Afizio handia dau-
kat, hauxe da gustatzen zaidan eta
beti gustora ibili izan naiz.

Zure ustez lesiotik erabat osatu
zara?
Bai. Badaezpada ere pixka bat ben-
datuta jokatzen dut eroritakoan
berriz hautsi ez dakit baino behar-
tu edo egin gabe aritzeko. Batere
ikararik ez eta minik ere ez.
Zer duzu lesioaren garaiei buruz
esateko?
Batez ere jendeak asko lagundu zi-
dala. Orain momentu politetan eta
jendeak laguntzea erraza izaten da
baino lesioa eduki nuenean eta ba-
tere jokatzen ez nuenean ez ne-
kien pilotan segitzerik ere izango
ote nuen. Operatu eta pelotan has-
terako zortzi hilabete pasa ziren
eta ez nekien nola jarriko nintzen
ere, baina jendeak asko lagundu zi-
dan eta eskertzekoa da.

UR ALGUERO

Goi mailako pilotari asko
lau t’erdikoan daude eta
ongi aritu naizenez
bertan jarri nau enpresak

Profesionaletan
azkarrago ibili behar da,
gehiago defendatu,
edonork egiten dizu tanto

Lesionatu nintzenean 
une gogorrak ziren 
eta ez nekien jarraituko
nuen ere

SALGAI
]Etxebizitza. Adunan, 70 m2ko
etxebizitza. 25 m2ko atikoarekin.
608 575900.
]Etxebizitza. Tolosan, 93 m2ko
etxebizitza. Hiru logela, komuna,
sukaldea eta saloia. 35.000.000
pezeta. Interesatuek deitu 630
580 267 telefono zenbakira.
]Trikitixa. Egoera onean dagoen
trikitixa. Interesatuek 669 673649
telefono zenbakira deitu.
]Autoa. Peugeot 206 GTI. 4 urte.
7.500 euro. Aukera bikaina. Inte-
resatuek deitu 656 410280 telefo-
no zenbakira.

LANA
]Etxeko lanak. Etxeko lanak egin
eta haur bat zaintzeko emakumea
behar da. 620 619 102.

Iragarki laburrak

Urte askoan!
Judith Val Sarasola (Asteasu).
Gaur 3 urte. Zorionak 
eta muxuak etxeko erreginari.

AAgurrak

Zorionak!
Maren Olaetxea Mendizabal (Lizartza) Dagoeneko 4 hilabete, gaur
bataio eguna. Muxuak familiaren partetik.

‹‹ Goiza Arratsaldea Tenperatura Bihar
2007-11-18

Eguraldia

›› 12°›› 7°

GOIZA EURIA
ARRATS. EURIA
BEROENA 13°
HOTZENA 8°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Jon Mujika.
Publizitatea: 661 678 818 tolosaldean_publi@tolosaldekohitza.info.
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Albiztur, Alegia, Alkiza, Altzo,
Amezketa, Anoeta, Areso, Asteasu, Baliarrain, Belauntza, Berastegi, Berrobi, Elduain,
Gaztelu, Ibarra, Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

Kultur asteak
] Ibarra. Gaztetxearen XIV. urte-
mugako Kultur Astea: 16:30ean
Mahai Tenis Txapelketa eta ondo-
ren. gaztain jatea egingo da Gazte-
txe kanpoan.
]Amezketa. Goizean zehar eta
Kultur Astearen baitan azoka izan-
go da plazan. Bertan, animaliak,
barazkiak, erakusketak, taloak...
izango dira goizean zehar.

Deialdiak
]Tolosa. Kilometroak 2008ko
lelo eta logotipoaren aurkezpena
Leidor aretoan 11:00etan. Diseina-
tutako arropa erakusteko moda
desfilea eta sorpresak. Antolatzai-
lea: Irurako Ikastola.
]Tolosa. Babarrunaren gastrono-
mia lehiaketa Ferialekuan
11:00etan; 12:00etan aizkolariak
Beotibar pilotalekuan; 14:00etan
bazkariak Ferialekuan eta Zerkau-
sian; 21:00etan afaria Zerkausian,
Gastronomiaren onenaDonostiako
kongresuaren irekiera.
]Anoeta. AHTri buruzko ekital-
dien barruan, herriko nekazari eta
artisauen azoka eta musika topa-
keta plazan; arratsaldean errome-
ria eta talo jatea. 

Zinema
]Tolosa. Lassiehaurrentzako fil-
ma emango dute Leidor aretoan
17:00etan.

›› GUARDIAKO FARMAZIAK
GAUR
]Arribe. 
Garmendia, A. Kale Nagusia. 112.
] Irurtzun. 
Gastearena, M. Amaya kalea. 112.
] Ibarra. 
Iturrioz, I. Euskal Herria, 3. 943
670915.

BIHAR
]Lekunberri. 
Azpiroz, M.A. Aralar kalea, 43. 
112.
]Tolosa. 
Etxebeste, J.M. Gernikako arbola,
3. 943 651040.

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Gorren Sentsibilizazio Astearen baitan herri kirolak egin zituzten atzo.E. EZEIZA

Atzo amaitu zen IV. Gorren Sentsibilizazio Astea; azken egunean, herri
kirolak, bazkaria, antzerkia eta dantza izan zituzten besteak beste.

Herri kiroletan trebeak
ERREDAKZIOA

E kitaldiz betetako hainbat
egunen ondoren, atzo
amaitu zuten Gorren Sen-

tsibilizazio Astea. Eguna asteko,
nahiko izerdi bota zuten atzo, Beo-
tibar frontoian egindako herri ki-
roletan. Esku pilotan, sokatiran...
aritu ziren 50 lagun inguru. 

Nahikoa nekatu ostean, Baba-
rrun Astea dela aprobetxatuz, ba-
barrunak bazkaltzera joan ziren
denak, indarrak berreskuratzeko
asmoz. Arratsaldean berriz, Quie-
ro ser oyente’laburmetraia ikuste-
ra joan ziren guztiok. Horrez gain
antzerki emanaldiak ere ikusi zi-
tuzten. Horien artean, Joklo artis-
ta, Pariseko aktore eta Atzegi an-
tzerki taldekoak izan ziren Leidor
antzokian.

Ikusmenaz gozatu ondoren, be-
rriro, dastamenarekin gozatzera
joan ziren. Hala, Kasino elkartean
afaria egin zuten. Afal ostean, mu-
sika eta umorearentzako tartea
egon zen Parisko dantzari eta mu-
sikariei esker. Frantziarrekin bate-
ra izan ziren ere Lituaniako dan-
tzari eta aktore taldea. Azken
hauek ikuskizun berezi bat eskaini
zuten ostiralean ere.


